
Liewe vriende
 

Kom ons ondersteun hierdie week vir Bede van Opuwo wat gaan afsonder het op Horeb by Swartbooisdrift vir die volgende week. Op die foto is Bede saam met 'n baba wat haar naam gekry het, toe sy en Jacob vir Alfeus in die Suide van Angola gaan besoek het. Mag Bede God se wind-woorde opvang. Die ander foto is 'n doopgeleentheid van kinders en grootmense by Alfeus in Angola.
 

Saterdag het 'n jeuggroep van Otjiwarongo, genaamd TICK, na ons oorgekom en Jacob het die Gawekursus aangebied. Lekker om te weet die groep gaan funksioneer volgens hulle gawes en ons gebed is dat die Here hulle sal seen.
 

So is Ludwig en Maria in samewerking met die katkisante van die NG Kerk besig om te beplan om die twee Hoerskoolkoshuise se kinders se aandag te trek vir die dienste Sondae en ook uitreike na hulle, toe.  BID vir raak oomblikke in hul ontmoetings .....
 

Volgende week se geleenthede:  Marianne en Estelle gaan help om AMOS speelgroepies op plase te motiveer, ek en Estelle se besoek aan die dorp se kerke se speelgroepe, Ditsa vrouegroep Maandagaand. Ek het 'n nuwe helpertjie in Mandie by die kinderklub en sy is sommer op haar stukke daar. Jacob besoek Seringkop se aktiwiteite.
 

'n Vriendin herinner my aan Hos 10 v 12 op so 'n regte oomblik  ... Saai volgens My wil en julle sal My liefde oes. Ploeg vir julle 'n nuwe land!   Dit is nou die tyd om na My wil te vra sodat Ek kan kom en weldade oor jul uitgiet ...
 

Belangrik om in al die geleenthede te weet dat wat ons doen Sy wil is, te vra daarna en te BID dat Hy oor al die aktiwiteite Sy weldade sal uitgiet.
 

Groete van die Kunenespan
WILMA

Bebe en haar naamgenoot...
	[image: image2.png]



Doop in Angola...

Jacob bied Gawe-kursus aan...


